
१५५
देवीभुजंगस्तोत्रम् ।




महामन्त्रराजान्तबीजं पराख्यं

 स्वतो न्यस्तबिन्दु स्वयं न्यस्तहार्दम् ।

भवद्वक्त्रवक्षोजगुह्याभिधानं

 स्वरूपं सकृद्भावयेत्स त्वमेव ।। १६ ।।



तथान्ये विकल्पेषु निर्विण्णचित्ता-

 स्तदेकं समाधाय बिन्दुत्रयं ते ।

परानन्दसंधानसिन्धौ निमग्नाः

 पुनर्गर्भरन्ध्रं न पश्यन्ति धीराः ॥ १७ ॥



त्वदुन्मेषलीलानुबन्धाधिकारा-

 न्विरिञ्च्यादिकांस्त्वद्गुणाम्भोधिबिन्दून् ।

भजन्तस्तितीर्षन्ति संसारसिन्धुं

 शिवे तावकीना सुसंभावनेयम् ॥ १८ ॥



कदा वा भवत्पादपोतेन तूर्णं

 भवाम्भोधिमुत्तीर्य पूर्णान्तरङ्गः ।

निमज्जन्तमेनं दुराशाविषाब्धौ

 समालोक्य लोकं कथं पर्युदास्से ॥ १९॥

		 १८ अक्टोबर् २०२३ (तमे) दिनाङ्के १५:०६ समये अन्तिमपरिवर्तनं  जातम्

अधिकं ज्ञातुम् अत्र  उपयोगस्य संस्थितिं पश्यतु ।

